
Bivi Quartu
sa citadi de is gruxis



SA STORIA

Su connotu si narat chi, su Guventu de
s’arrecovidu, est pesau asuba de su chi fut abarrau
de unu muristeni de is paras vitorinus.
Lassau a indonu a is paras in su 1631, is traballus
de annoamentu funt sighius po bint’annus gratzias
a su bonu coru de sa genti, nomenada e allistada in
is Quinque Libri de sa
Parrochia de Sant’Aleni, intra su 1633 e su
1654. Su Guventu fut abarrau a is paras finas a sa
Lei Siccardi de su 1866, chi nd’iat liau totus is
benis a sa Crésia po ddus passai a su Stadu. Candu
su Comunu de Quartu ndi benit a essi meri, in su
1884 ddoi fait unu spidali e a pustis
una scola elementari. In su 1926 su Comunu
donat una parti de s’Ex Guventu a
Muntzennori Virgilio Angioni, chi ddoi fait nasci
s'opera de su “Buon Pastore” po agiudai a is
bisongiosus, mentris, in basciu ddoi faint sa
setzioni de is ex cumbatentis de sa Gherra manna.
In su 1985 s’edifitziu torrat a su Comunu de

Quartu.

A su Guventu si ddoi podit
intrai chena de liai fueddu,

a indonu e ddoi podint girai

is isentis puru

S'’ARCHITETURA

Su Guventu de Quartu assimbillat a is primus
duus guventus de s’ordini fraigaus de Casteddu.
Est postu murus a pari cun sa Crésia de Sant’Agata
Unus cantus annoamentus, fatus in seculus dd’ant
mudau in su chi est imoi, ma, castiau beni,
ammostat ancora is partis suas prus antigas.



